
4. Galasiërs 2:4-25 

 

VERWELKOMING: 5 MIN 

 

YSBREKER: 20 MIN 

 Wat is die ergste raas wat jy al in jou lewe gekry het? Waarvoor was dit? 

 Hoe sê jy vir mense as hulle iets verkeerd gedoen het? 

 Soveel mense vandag is eintlik net akteurs wat in verskillende situasies verskillend optree afhangend 

van wat van hulle verwag word. Hoe voel jy daaroor? 

 

AANBIDDING: 5 MIN 

Laat een persoon julle gebed begin met die woord: “Here, ons dank U vir U...” 

Laat elkeen dan die sin voltooi. Gaan in die rondte totdat elkeen 2 beurte gehad het. 

 

BYBELSTUDIE: 40 MIN 

Lees Galasiërs 2:11-21. Laat elkeen in die groep een vers hardop lees. 

 Laat elkeen sê wat hom/haar in hierdie gedeelte getref het. 

 Petrus (dit is Sefas) tree skielik anders op by die Jode as by nie-Jode. (Lees gerus Handelinge 11:1-

18 waar God vir Petrus wys dat nie-Jode ook rein is). Hoekom doen hy dit? Waar in ons lewe is ons 

geneig om anders op te tree by gelowiges as by nie-gelowiges en andersom? Hoekom doen ons dit? 

 Paulus spreek vir Petrus voor almal aan (vers 14). Is dit reg? In watter situasies behoort ons mense 

voor almal aan te spreek? Doen jy dit? 

 As vryspraak kom deur geloof en nie deur die wet nie, waarom is daar nog so baie mense wat soveel 

klem lê op die wet? Waarop lê jy meer klem in jou lewe – geloof of die wet? 

 Waarom skryf Paulus in vers 18 dat hy die bepalings van die wet nietig verklaar het? 

 Wat beteken dit dat dit nie meer ek is wat lewe nie, maar Christus wat in my lewe? 

 Waarom skryf Paulus dat hy nie die genade van God verwerp nie (vers 21)? In die lig van die 

voorafgaande, wat is dit om die genade te verwerp? 

 

DIENSWERK: 5 MIN 

Bespreek julle dienswerk na buite. Volgende keer gaan julle ook bietjie gesels oor dienswerk in die 

gemeente. Dink hierdie week aan waar julle in die gemeente betrokke kan raak. 

 

GEBEDSRIGLYN: 10 MIN 

Laat elkeen die volgende vraag antwoord: “As daar een ding is waarvoor julle hierdie week vir my kan 

bid, is dit...” 

Bespreek dan met mekaar hoe julle dit hierdie week gaan doen. 

 



ADMINISTRASIE: 5 MIN 

 


